
GOUVÈNÈ CUOMO ANONSE SISPANSYON KONSTRIKSYON KI GEN RAPÓ A 
FÈMTI LIY POU FASILITE VWAYAJ PANDAN VWAYAJ WIKENN 4 JIYÈ A  

 
Pa Gen Fèmti Liy ki Pa Enpòtan Pandan Wikenn ki Gen Anpil Vwayaj 

 
Jodi a, Gouvènè Andrew M. Cuomo te anonse fèmti liy pou pwojè konstwiksyon wout ak 
pon sou otowout Eta New York pral sispann ant 6 a.m. vandredi 1ye jiyè ak 6 a.m. madi 
5 jiyè, pou yo kapab fasilite vwayajè yo pandan wikenn ferye Jou Endepandans lan k ap 
gen anpil vwajaj. Kèk travay ka kontinye dèyè baryè beton pèmanan oswa pou 
reparasyon ijans. 
 
Sispansyon konstriksyon an se pou kenbe avèk pwogram Premye Chofè Gouvèmè 
Cuomo a, sa ki priyorize konvenyans otomobilis yo pou minimize konjesyon sikilasyon 
ak reta vwayaj akoz travay pon ak wout yo.  
 
Gouvènè Cuomo di konsa, “Wikenn Jou Endepandans lan se yon wikenn ki gen anpil 
vwayaj nan ane a epi lè nou konsidere chofè yo anvan nou ede asire vwayajè yo rive 
kote yo bezwen ale a san reta otank posib. Mwen swete moun New York yon Kat Jiyè 
ak Kè Kontan epi mwen ankouraje tout moun pou yo kondi san danje pandan wikenn 
jou ferye sa a.” 
 
Manm Komisyon Depatman Transpò Eta New York Matthew J. Driscoll di konsa, 
“Mwen kontan yon fwa ankò pou fè yons èl avèk Gouvènè Cuomo ak Administrasyon 
Thruway pou fè wikenn ferye ki gen anpil vwayaj la bay mwens estrès pou moun New 
York lè nou limite aktivite konstwiksyon yo ki bezwen fèmti liy yo. Vwayajè yo ta dwe 
tcheke 511NY anvan yo kòmanse nenpòt vwayaj pou yo jwenn pi bon wout epi pou yo 
evite blokis ak9z aksidan.” 
 
Direktè Egzekitif Pwovizwa Administrasyon Thruway Bill Finch di konsa, “Ane 
apre ane, Gouvènè Cuomo montre angajman li pou asire wikenn ferye yo pase san 
pwoblèm otank posib pou chofè yo nan New York lè li limit pwojè konstwiksyon sou 
otowout yo toupatou nan eta a. Tradisyon sa a ap pèmèt fanmi k ap vwayaje yo pase 
plis tan ap vizite manm fanmi yo ak mwens tan nan enpak gwo reta ak pwoblèm nan 
wout la.”  
 
Ap genyen yon ti varyasyon pou sèten pwojè Thruway baze sou volim trafik anvan yo. 
Yon kalandriye detaye fèmti liy Thruway pandan tout wikenn ferye a disponib la a. 

AAA prevwa ke plis pase 43 milyon moun kap vwayaje plis pase 50 kilomèt apati lakay 
yo semèn sa a, yon estismasyon 36 milyon ladan yo pral vwayaje pa machin. Yo 
prevwa wikenn 4 jiyè sa a ap gen katriyèm pi gwo volim vwayaj nan rekò, avèk 1.2 
pousan ogmantasyon nan vwayaj nan machin parapò ak ane pase, akòz priz gaz ki ba.  
 
Yo fè vwayajè yo sonje pou yo tcheke 511NY lè nou rele 511 oswa lè ou aksede 
www.511ny.org anvan ou soti. Sèvis gratis la pral pèmèt itilizatè yo tcheke kondisyon 
wout yo oswa relye a enfòmasyon ayeryen ak transpò. 
 
Itilizatè mobil yo ka telechaje aplikasyon mobil ajou gratis yo nan 511NY apati iTunes 
oswa Google Play stores. Kounye a aplikasyon an ofri yon mòd Drive ki bay alèt moun 
ka tande sou yon wout chwazi pandan yon itilizatè ap kondwi, pou avèti yo sou ensidan 
ak konstriksyon. Itilizatè yo ka fikse yon destinasyon anvan yo kite epi resevwa 
enfòmasyon jiska sou twa wout. 
 
Swiv DOT Eta New York sou Twitter: @NYSDOT ak sou Facebook nan 
www.facebook.com/NYSDOT 

